
7 Ja čale Philadelphia særvvegodde engeli: dam cælkka dat basse, dat duođalaš; son, gæst David čoavddagak læ; son, gutte ravast, ja i oftage dapa, ja dappa, ja i oftage ravast:

8 du daǥoidad dieđam; gæč, ravastuvvum uvsa du ouddi bigjam læm, ja i oftage dam mate dappat; dastgo dušše ucca fabmo dust læ, daddeke muo sanid don adnam læk, ja muo nama ik don læk biettalam.

9 Gæč, muttomid satan synagogast mon luoitam boattet, guđek Judalaǯǯan ječaidæsek celkkek, ja æi læk, mutto giellastallek. Gæč, mon daǥam, atte si bottek ja du julgi audast rokkadallek, ja dovddat si galggek, atte rakisvuođastam du læm adnam.

10 Go muo sane duokkenad adnam læk gierdavašvuođa birra, de gæččalusa boddost du varjalam, mi obba ædnam bagjel boatta ædnam olbmuid gæččalæmen.

11 Gæč, forg boađam! doala čavg, mi dust læ, amas oftage du kruono valddet.

12 Gutte vuoitta, su doarjagen mon daǥam muo Ibmel tempali, ja i šat son dast erit vuolgget galga; ja muo Ibmel nama su bagjeli čalam, ja muo Ibmel gavpug, ođđa Jerusalem nama, mi almest vuolas boatta muo Ibmelest, ja muo, dam ođđa nama.

13 Gæst bæljek læk, gullus, maid vuoiŋ særvvegoddi cælkka!

14 Ja čale Laodisæa særvvegodde engeli: dam cælkka son, gutte amen læ, dat oskaldas ja duođalaš duođaštægje, Ibmel sivnadusa alggo.

